
Адамзатқа бақыт сыйлайтын басты құндылық білім екені белгілі. Кез-келген мемлекеттің бәсекеге қабілеттілігі де ең алдымен азаматтарының білім деңгейіне байланысты болатынын өмірдің өзі дәлелдеуде. Сондықтан да Қазақ Елінің ғажап елге айналуы үшін білім саласын басым бағытта дамытуға бәріміз өз үлесімізді қосуымыз керек деп ойлаймын.  Қазақстан Республикасының Президенті Қасым-Жомарт Тоқаев ««Ұстазы жақсының ұстамы жақсы» деген халқымыз. Ұстазсыз адам болмайды. Бәріміз де кезінде мұғалімнің тәлімін алып, білімін үйрендік. Сондықтан болашаққа жол сілтейтін мұғалімнің еңбегін лайықты бағалау – өте маңызды міндет» деп атап өтіп, ұстаздардың еңбегін жоғары бағалаған болатын. 
Еліміздің өркендеуіне өлшеусіз үлес қосып, жарқын болашағымыз жас ұрпаққа сапалы білім, жақсы тәрбие беру жолында аянбай еңбек етіп жүрген ұстаздар қауымына қандай құрмет көрсетсек те жарасады. Осыған орай редакциямыз  «Мұғалімдер күні» мерекесі, «Ұлт ұстазы Ахмет Байтұрсыновқа 150 жыл» мерейтойына орай қоғамда Ұстаздар қауымының ұлы еңбегін бағалап, білім саласының дамуына сүбелі үлес қосып жүрген ұстаздарымызды дәріптеу, оларға алғыс білдіріп, «ҚҰРМЕТТІ ҰСТАЗ» төсбергісімен марапаттау, мадақтау мақсатында «ҚҰРМЕТТІ ҰСТАЗ» Республикалық байқауын ұйымдастырған болатынбыз. Байқауға республика көлеміндегі мектепке дейінгі, орта, арнайы, мамандандырылған, қосымша, жалпы орта, техникалық және кәсіптік білім беру ұйымдарының кемінде 5 жыл үздіксіз педагогикалық еңбек өтілі бар ұстаздары қатысты.  Педагог кадрлардың теориялық білімі мен практикалық дағдыларын тереңдету, педагог мәртебесін арттыру, сапалы білімге қолжетімділікті арттыратын ең құнды материалдарды жинақтап, жақсы мұғалімдердің тәжірибе алаңын құру, кәсіби деңгейін ұдайы көтеріп отыру,  теориялық білімі мен әдістемелік біліктілігін үздіксіз жетілдіру, мұғалімдерді оқытудың озық әдіс-тәсілдерімен қаруландыра отырып, шығармашылық жұмыстарын баспа беттерінде жариялауға мүмкіндік жасау, жаңаша жұмыс жасауға ынталандыру, олардың еңбегіне алғыс айту мақсатында ұйымдастырған  байқауымызға еліміздің барлық аймақтарының ұстаздары белсенді қатысқаны бізді үлкен қуанышқа бөледі. 
Байқау жеңімпаздарына «Мұғалімдер күні мерекесіне орай  «ҚҰРМЕТТІ ҰСТАЗ» төсбелгісі мен арнайы Грамотасы беріліп, педагогтың шығармашылық еңбегі болып табылатын жаңартылған білім бағдарламасының әдіс-тәсілдерін қолданып өткізген ашық сабағы   «БІЛІМ ШЫҢЫ-ҒЫЛЫМ СЫРЫ»  журналының bilim-shini.kz сайтында жарияланып отыр. Байқаудың барлық қатысушылары Сертифкатталды. Бұл өз кезегінде педагогтардың ең құнды материалдары жинақталып, озық тәжірибе алаңының құрылуының бастамасы болуда. 
Құрметті ұстаз – бақ сыйлаған еңбегі, абыройлы, сыйлы жандар елдегі. Біз білікті ұстаздардың арқасында ғана білімді елге айналатынымызды түсінетін кез келді. Білімді елдің ғана болашағы жарқын болатыны бүгінде баршаға аян. Құрметті ұстаздарымызды қадірлей білейік, білімді балаларымызды бағалай білейік!

"Білім беру жүйесінде бәсекеге қабілетті ұрпақ тәрбиелеудің маңызы"
  "Біз әуелі елді түзетуді 
бала оқыту ісін түзетуден бастауымыз керек"
Ахмет Байтұрсынов

Мәңгілік ел болуды мұрат еткен мемлекет болашағының мызғымас тірегі – әрине, білімді, ой санасы ұшқыр жас ұрпақ. Ал қоғамда дәл сондай бәсекеге қабілетті жас ұрпақты тәрбиелеудегі әуелгі бесік – отбасы болса, кейінгі бесік – білім мекемесі. Заманға көшбасшы болар, көзі ашық көкірегі ояу жастарды өсіру ізденіс пен жаңашылдықты, тың талпынысты, дерек пен дәйекті қатар талап етеді. Әл-Фарабидің «Тәрбиесіз берілген білім – адамзаттың қас жауы» деген сөзі барша білім саласы қызметкерлерінің бой түзер бағдары болуы тиіс. Еліміздің жастары өзін жеке тұлға ретінде дамытумен қатар мемлекеттің озық инновацияларға сай өркендеуіне зор үлес қосуы қажет. Бұл – қазіргі білім және тәрбие беру үдерісінің алдында тұрған маңызды міндет. Отандық білім саласы туған жеріңе, қоршаған ортаңа, өз тарихыңа құрметпен қарауға тәрбиелеп, ұлттық құндылықтарды дәріптеуі тиіс. Жаңа иновациялық білім беруде, тәрбиелеуде теледидардың, ақпарат құралдарының ролі аса маңызды. Өйткені, ол баланың талғамын дамытады, әдемілік пен жағымсыз дүниелерді ажыра білуге үйретеді. 
Сондықтан жас ұрпаққа білім беруді үздіксіз жетілдіру мәселесі толассыз күн сайын өзгеріп тұрған әлеммен бірге жүрері анық. Еліміздің айқын мақсаттарының бірі – бәсекеге қабілетті жас ұрпақты жан-жақты жетілген, парасатты азамат етіп тәрбиелеу. 
Қазіргі білім беру жүйесінің мақсаты – бәсекеге қабілетті маман дайындау. Ізденімпаз мұғалімнің шығармашылығындағы ерекше тұсы – оның сабақты түрлендіру арқылы тұлғаның жүрегіне жол таба білуі. Заманға лайық тәрбие мен білім беру жұмысын кешенді ұйымдастыру – жаңа технологияларды, тың идеялар мен шығармашылық, иновациялық жаңашылдықты қажет етеді. Жаңа формация мұғаліміне қойылатын талаптар: бәсекеге қабілеттілігі, білім беру сапасының жоғары болуы, кәсіби шеберлігі.
Қазіргі таңда білім берудің барлық деңгейлері бойынша дәстүрлі тәжірибеге инновациялық көзқарастар тұрғысынан келу бағытын ұстану қалыптасуда. Иновациялық үрдіс – білім берудің жүйесін жаңарту және дамыту, сонымен қатар қоғамның, еліміздің өз дамуында жаңаша қоғамның әлемнің оқытушысы қажеттілігінен туындаған үдіріс.
   	Тақырыпты тереңінен тізгіндесек, бүгінгінің ауыз толтырып айтарлық өткір де өзекті мәселесі – бәсекеге қабілеттілік. Яғни, әлемдік аренадағы алпауыттармен иық тірестіретіндей деңгейге жетудің негізгі қозғаушы күші- жан-жақты жетілген жас ұрпақ. Ал, бұл мәселе өз кезегінде "Білімге" келіп тірелері бесенеден белгілі. Білімнің бастамасы – мектеп, қайнар көзі – мұғалім. Осы орайды ұлтқа ұстаз болған ұлы тұлға Ыбырай Алтынсариннің: "Маған жақсы мұғалім бәрінен де қымбат, өйткені мұғалім – мектептің жүрегі!",- деген қанатты сөзін тілге тиек етемін. 
Расында, өрен ұрпақты тәрбиелеуде педагогтердің ықпалы зор! Сондықтан әр педагог алдына келген білім алушының бойындағы бар жақсы қабілетін жан-жақты, барынша ашуды өзіндік мақсат қылуы қажет. Ол үшін жаңашыл білім беру маңызды. Ал, инновациялық білім, өз кезегінде, интерактивті тақта, компьютер, веб-сайттар, аудио, видео материалдарды тағысын тағыларды талап етеді. Толығымен түгендесең тізесі түгесілетін түрі бар. Хош, мұның бәрі өз алдына. Ал көп жылдық тәжірибесі бар маман ретінде мен білім алушылардың шығармашылық қабілетін арттыру үшін – сыныптан тыс қоғамдық жұмыстарды көбірек ұйымдастыруға кеңес беремін! Білім және ғылым министірі Асхат Аймағамбетов мырзаның: "дебат пен пікірсайыс, өзін- өзі басқару жұмыстарын  ұйымдастыру кеңінен жүргізілуі шарт",- деген тұшымды тұжырымын  толықтай қолдаймын. Бұл – бәсекеге қабілетті ұрпақ тәрбиелеудің алғышарты. Ал, ең маңыздысы рухани құндылық пен оқытушы мен оқушы арасындағы байланыс. Тарихын тереңге жайған тамырлы ұлт ретінде ұлттық болмысымызды ұмыта тұра, бәсекелестікке ұмтылыс – ессіздікпен тең! Құмының құны құйма алтыннан қымбат қазақ елі үшін қашанда тілі, ата дәстүрі, діні алдыңғы орында болып, ұрпақтан-ұрпаққа беріліп келе жатты. Қарыс жер үшін қанын, сүйем жер үшін сүйегін қиған баһадүр бабаларымыздың аманатын біз де ұмытпай өскелең ұрпақ бойына біліммен қоса дарытуымыз керек! Міне, мұның барлығы да ұстамы ұлы ұстаздарға жүктелген ұлы парыз! Сөз соңында: "Беліне ілгенімен емес, білімімен мақтанатын, бәсекеге қабілетті, ұлттық болмысын жоғалтпай, түп тамырынан ажырамаған жас ұрпақты біздер тәрбиелей алсақ, күдіктің сейіліп, үміттің ақталғаны",- демекпін.

